ПРЕДЛОГ НА ЗАКОН 
ЗА ИЗМЕНУВАЊЕ  И ДОПОЛНУВАЊЕ 

НА ЗАКОНОТ ЗА СОВЕТОТ НА ЈАВНИТЕ ОБВИНИТЕЛИ 
НА РЕПУБЛИКА МАКЕДОНИЈА
Член 1

Во Законот за Советот на јавните обвинители на Република Македонија (“Службен весник на Република Македонија“ бр.150/07 и 100/11), во член 6 по ставот (1) се додава нов став (2) кој гласи:

„(2) Во подрачјето на Вишото јавно обвинителство Скопје, покрај останатите јавни обвинителства влегуваат и „Основното јавно обвинителство за гонење организиран криминал и корупција и Специјалното јавно обвинителство.“

Член 2

Во член 9 по алинејата 7 се додаваат две нови алинеи кои гласат:
„- член на Советот може да поднесе иницијатива за утврдување дисциплинска одговорност на јавен обвинител, до овластените подносители на предлог за утврдување дисциплинска одговорност,
- да одлучува по поднесено барање  за гласање за недоверба  на член на Советот, во вршење на неговата функција, “

Член 3
По членот 10 се додава нов член 10-а, кој гласи: 
„Јавност во работата

Член 10-а

(1) Седниците на Советот се јавни.

(2) Јавноста може да биде исклучена само со одлука на Советот заради заштита на угледот и интегритетот на јавниот обвинители или кандидатот за јавен обвинител. За исклучување на јавноста од седниците, Советот одлучува со двотретинско мнозинство гласови од вкупниот број членови.

(3) Во случај кога Советот одлучил за исклучување на јавноста од седницата,претседателот на Советот е должен да ја извести јавноста за причините за исклучување на јавноста и во случај ако на истата седница донесува одлука со гласање, гласањето за одлуката е јавно.

(4) Кога Советот одлучува за избор на јавен обвинител на јавно обвинителство или за избор на јавен обвинител во јавно обвинителство, јавноста не може да биде исклучена во ниеден случај.“
Член 4
Во член 13 во ставот (4) по зборовите „јавното обвинителство на Република Mакедонија„ се додаваат зборовите „и се објавува на веб страницата на Советот“.
Член 5
Во член 16  во алинејата 1 зборот „осум“ се заменува со зборот „десет“, а сврзникот „и“ се заменува со запирка.

Во алинејата два точката се заменува со сврзникот „и“.

По алинејата 2 се додава една нова алинеја  која гласи:

„- да има позитивна оцена во вршењето на јавно обвинителската функција согласно закон,“
Член 6
Во член 20 во ставовите (1), (2) и (7) зборовите „Министерство за правда“ се заменуваат со зборовите „Советот“.

Во ставот (4) зборовите „Министерот за правда“ се заменуваат со зборовите „Претседателот на Советот“.
Член 7
Во 23 во ставот (1) по зборот „ливче“ се додаваат зборовите „е составено од дел за гласање и дел кој останува на кочанот и“.

Во алинејата 2 по зборот „број“ се додаваат зборовите „кој се наоѓа на делот кој останува на кочанот“

Член 8
Во член 25, во ставот (4) по зборот „легитимација“ се додаваат зборовите „или друга јавна исправа за утврдување на идентитет“.

По ставот (5) се додаваат два нови става (6) и (7) кои гласат:

(6) Гласачката кутија не смее да биде отворена пред 16.оо часот.“
(7) Комисијата за избори е должна преку веб порталот на Советот да обезбеди јавноста директно да го следи сумирањето на изборниот резултат, а во случај да не може да се обезбеди директен пренос од технички причини, должна е да обезбеди снимање на истиот и најдоцна следниот ден да ја постави снимката на веб порталот на Советот.
Член 9
Во член 30 во ставот (1) по зборовите “по завршувањето на гласањето“ се додаваат зборовите „односно по објавувањето на резултатите“.
Член 10
Во член 32 во ставот (1) по зборот „адвокати,“ се додаваат зборовите „поранешни судии на Уставен суд или меѓународен суд,“, а по зборовите „истакнати правници“ се додаваат зборовите„кои со своето професионално и стручно делување придонеле за развој на правната мисла и владеење на правото во државата, освен лице кое вршело или  врши судиска или јавнообвинителска функција.“

Член 11
Во член 35 во став (1) точката 3) се менува и гласи:
„3) со навршување на 64 години старост, со можност за продолжување на мандатот до 67 години старост;“
По ставот (2) се додава нов став (3) кој гласи:

„(3) Во случајот од став (1) точка 3) на овој член, членот на Советот најдоцна една година пред навршување на 64 години до Советот поднесува барање за продолжување на мандатот до 67 години старот, по што Советот со решение утврдува продолжување на мандатот.

Ставовите (3), (4) и (5) стануваат ставови (4), (5) и (6).

Член 12
По членот 35 се додава нова Глава IV-а и два нови члена 35-а и 35-б, кои гласат:
„IV-а РАЗРЕШУВАЊЕ ОД ФУНКЦИЈА НА ЧЛЕН НА СОВЕТОТ“

Разрешување на член на Советот
Член 35-а
(1) Член на Советот ќе се разреши од функцијата член на Совет ако:


1) Јавниот обвинител член на Советот е разрешен од јавнообвинителската  функција согласно закон,

2) На член на Советот му биде изгласана недоверба за вршење на функцијата.

(2) Во случајот од став 1 точката 1) на овој член, мандатот престанува со правосилноста на одлуката за разрешување  на јавниот обвинител од јавнообвинителската функција,

(3) Во случај од став 1 точката 2) мандатот престанува со денот кога  е изгласана недоверба за вршење на функцијата, од страна на органот што го избрал за член на Советот.

(4) Гласањето за недоверба од став 1 точката 2)  на овој член се врши согласно одредбите за избор на член на Советот.

Основи за поднесување на барање за гласање на недоверба за вршење на функцијата

Член 35-б
(1) Образложено барање за поведување на постапка за оценување на постоење на основи за гласање за недоверба за вршење на функцијата на  член на Совет, до Советот може да поднесат најмалку 25 јавни обвинители или мнозинство од членовите на Советот, ако членот на Советот:

     -влијае врз самостојноста на јавните обвинители и врши притисок во врска со одлучувањето по одредени предмети;

     - ја занемарува и не ја извршува својата функција во работата на Советот;

     -ги повреди законските обврските  за спречување на корупција и судир на интереси ако тоа е утврдено со одлука на Државната комисија за спречување на корупција.

(2) Барањето од ставот (1) на овој член се доставува до Советот кој во рок од 3 дена од поднесувањето на јавна седница утврдува дали барањето е уредно и поднесено од овластен подносител. 

(3) Ако барањето е неуредно или поднесено од неовластен подносител, Советот на истата седница го отфрла. 

(4) Ако барањето е уредно и поднесено од овластен подносител, Советот во рок од 30 дена одржува јавна седница на која членот на Советот против кого е поднесено барањето од ставот 1 на овој член мора јавно да се произнесе по наводите во барањето. 

(5) Советот образложената одлука по  барањето за поведување на постапката за гласање за недовреба во вршење на функцијата  на член на Совет ја донесува  со најмалку шест гласови.

(6) За недоверба на мандатот за член на Совет избран од страна на јавните обвинители, гласаат сите јавни обвинители на територијата на Република Македонија. Членот на Советот избран од страна на јавните обвинители е разрешен ако за негова недоверба гласало мнозинство од вкупниот број јавни обвинители запишани во  Изборниот  именик на јавни обвинители.

(7) За недоверба за вршење на функцијата за член на Советот избран од страна на Собранието на Република Македонија одлучува Собранието на Република Македонија при што одлуката за недоверба за вршење на функцијата член на Советот ја донесува  со двотретинско мнозинство од вкупниот број пратеници. 

(8) Мандатот на членот на Совет престанува со денот кога е изгласана недоверба.“
Член 13
Во насловот пред членот 38 по зборовите „вишите јавни обвинителства“ се става запитрка и се додаваат зборовите „Специјалното јавно обвинителство“.

Во ставот (1) по зборовите „вишите јавни обвинителства“ се става запирка и се додаваат зборовите „Специјалното јавно обвинителство“, а по зборовите „Законот за јавното обвинителство“ се додаваат зборовите „и Законот за Специјалното јавно обвинителство“.

Член 14
По членот 38 се додава нов член 38-а кој гласи:

„Член 38-а
Член на Советот за време на траењето на мандатот не може да се пријави на оглас за избор на јавен обвинител во јавно обвинителство или за јавен обвинител на јавно обвинителство.“
Член 15
Во член 40 во ставот (3) по зборовите „во истото јавно обвинителство“ се додаваат зборовите „или во јавното обвинителство од кое бил избран, при што ќе се почитува волјата на конкретниот јавен обвинител.“

Член 16
Во член 41 на сите места по зборовите „на подрачјето на единиците на локалната самоуправа“ и „на подрачјето на единицата на локалната самоуправа“ се дадаваат зборовите „(општините и градот Скопје)“.

Член 17
Во членот 47 ставот (1) се менува и гласи:
(1) Советот донесува решение за престанок на функција јавен обвинител кога се исполнети условите за старосна пензија согласно закон. 
По ставот (1) се додаваат два нови ставови (2) и (3) кои гласат:


„(2) Јавниот обвинител кој сака да продолжи со вршење на функцијата до навршување 67 години старост,  најдоцна една година пред исполнување на условите за старосна пензија, доставува изјава до Советот за продолжување на вршењето на јавнообвинителската функција.
(3) Во случајот од став (3) на овој член, Советот со решение утврдува продолжување на мандатот.“
Член 18
Во членот 55 по зборовите „Република Македонија“ се додаваат зборовите „преку буџетскиот корисник – Совет на јавни обвинители на Република Македонија.“

Член 19
Започнатите постапки за избор на јавни обвинители, како и започнатите дисциплински постапки за јавни обвинители продолжуваат да се водат согласно одредбите од Законот за Советот на јавните обвинители на Република Македонија (“Службен весник на Република Македонија“ бр.150/07 и 100/11).

Член 20
Овој закон влегува во сила осмиот ден од денот на објавувањето во „Службен весник на Република Македонија“.

